
Vendim i Këshillit të Mediave të Shkruara të Kosovës ndaj 

ankesës së Lëvizjes Vetëvendosje kundër Gazeta Metro  

 

 

 

Këshilli i Mediave të Shkruara të Kosovës në mbledhjen e tij 

të mbajtur më 21 shtator 2022, shqyrtoi ankesën e dërguar nga 

Lëvizja Vetëvendosje kundër portalit të lajmeve Gazeta Metro 

lidhur me publikimin e lajmit me titull “VV del në rrenë, ja 

Dokumenti për Kosovën që e përmend fjalën korrupsion 95 herë”, 

dhe mori këtë 

 

 

 

                      V E N D I M  

  

 

 

 

- Ankesa nuk miratohet. 

 

 

 

 

 

 

 



 

                      

 

 

 

                     A R S Y E T I M I 

 

 

 

Ankuesi pretendon që media ka publikuar lajm me titull “VV 

del në rrenë, ja Dokumenti për Kosovën që e përmend fjalën 

korrupsion 95 herë”.  Ankesa pretendon se me lajmin e 

publikuar është shkelë kapitulli II (raportimi i së vërtetës) 

të Kodit të Mediave.   

  

 

Lajmi është shkruar në portal të lajmeve dhe objekt i kësaj 

ankese është teksti i medias, e që rrjedhimisht ankesa është 

e lejueshme për trajtim dhe e afatshme.  

 

Pas leximit të ankesës, KMShK gjen se ankesa është e pabazuar. 

Pra, nuk miratohet.  

 

 

KMShK pas leximit të shkrimit dhe ankesës ka gjetur se shkrimi 

i publikuar përmbush të gjitha kriteret e kërkuara nga Kodi 

i Mediave dhe nuk ka raportim të pavërtetë, siç pretendohet 

në ankesë. Media nuk ka bërë asgjë më shumë përveç se ka 

hulumtuar se çfarë përmban rezoluta, e cila i referohet një 

periudhe kohore gjatë së cilës pjesë e pushtetit ka qenë vetë 

partia që ka parashtruar ankesë. Rrjedhimisht, përmbajtja e 

rezolutës ngarkon me përgjegjësi edhe ankuesin. Media ka 

raportuar pasi ka analizuar rezolutën. 

 

 

Andaj, KMShK vendos që ankesa nuk miratohet. 

 

 

 

 

Këshilli i Mediave të Shkruara të Kosovës 


